Nafarroako Parlamentuko Mahaiak, 2016ko urriaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Gimeno Gurpegui jaunak aurkezturiko jabeldura, Hezkuntza Departamentuak Nafarroako hezkuntza-sistemaren barruan aniztasunaren arretaren arloan darabilen politika orokorrari buruzkoa.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofizialean argitara dadin agintzea.

Iruñean, 2016ko urriaren 3an

Lehendakaria: Ainhoa Aznárez Igarza

JABELDURAREN TESTUA

Nafarroako Alderdi Sozialista parlamentu-taldeari atxikitako Carlos Gimeno Gurpeguik, Legebiltzarreko Erregelamenduan ezarritakoaren babesean, honako jabeldura hau aurkezten du, Osoko Bilkuran eztabaidatzeko:

Nafarroako Gobernuko Hezkuntza Departamentua hainbat ekimen abiarazten ari da aniztasuna artatzeko baliabideei dagokienez eta hezkuntza-laguntzako premia bereziekiko ikasle guztientzako laguntza “osatzeko” xedez; bereziki, hezkuntza premia bereziekiko ikasleentzakoa. Aniztasunaren arreta continuum bat da, bi pertsonak espazio bat edo jarduera bat partekatzen duten unean bertan hasten dena. Horietako bakoitzak, bere ezaugarriengatik, bere bizipenengatik eta bere bizitza-inguruabarrengatik, hezkuntza premia berezi batzuk ditu hezkuntzaren arloan.

Nafarroako Parlamentuak aho batez onetsi zuen mozio bat, zeinean Nafarroako Gobernua premiatzen baitzuen “aurkez dezan, bai eta hezkuntza komunitatearekin eta zerikusia duten eragile guztiekin eztabaida dezan ere, Aniztasunerako Arretaren Plan Estrategikorako proposamen bat, eskola inklusibo baten esparruan”, 2017-2018 ikasturtean.

Jabelduraren testua:

Nafarroako Gobernuarentzako jabeldura, Hezkuntza Departamentuak Nafarroako hezkuntza-sistemaren barruan aniztasunaren arretaren arloan darabilen politika orokorrari buruzkoa.

Iruñean, 2016ko irailaren 26an

Foru parlamentaria: Carlos Gimeno Gurpegui

